
150 uffants da Scuol han giovà a tschoccas
Raduond 150 scolaras e scolars 
da la scoula da Scuol han giovà 
a tschoccas l’eivna passada illa 
halla da glatsch Gurlaina a 
Scuol. Pel magister da sport 
Berni Gredig esa important, 
cha’ls uffants vegnan in contact 
cun differents sports. Tant las 
scolaras ed ils scolars, sco eir la 
magistraglia han gnü plaschair 
da quist experimaint sportiv. 

NICOLO BASS

In tuot 18 squadras cun noms da be- 
s-chas à quatter giovadras e giovaders 
s’han preparats in gövgia a bunura sül 
glatsch da la halla Gurlaina a Scuol. 
Cun elemaints da plastic chi sumaglian 
ad üna Toblerone da quatter meters 
lunghezza gnivan separadas las diffe-
rentas plazzas da giovar. Mincha squa-
dra pigliaiva lur tschocca e savaiva pre-
cis che chi’d es da far. Il magister da 
sport da la scoula da Scuol, Berni Gre-
dig, vaiva preparà ün plan da turnier 
detaglià ed eir instrui a mincha parte- 
cipanta e partecipant. Las squadras vai-
va’l miss insembel svess. Uschè stuvai-
van giovar insembel uffants dal s-cha-
lin ot gronds e pitschens, giuvens e 
vegls, e bainsvelt as muossaivan las am-
biziuns ed ils böts da mincha squadra. 
Nempe da giovar bain, guadognar ils 
gös ed as qualifichar pella runda da fi-
nal. «Sper la sfida sportiva giova eir il 

cumportimaint social üna gronda rol-
la», ha declerà Berni Gredig. Uschè stu-
vaiva mincha squadra svess definir la 
strategia da gö e decider chi da la squa-
dra chi giova cun che platta suot la 
tschocca. Ed il plü important: tant las 
scolaras ed ils scolars, sco eir la magi- 
straglia preschainta han gnü plaschair 
da quist experimaint sportiv. 

Imprender a cugnuoscher il gö
Fingià avant ün per ons vaiva miss a dis-
posiziun il Club da tschoccas ES Sur En 
a la scoula da Scuol differentas tschoc-
cas d’uffants per giovar illa sala da gim-
nastica. Adüna darcheu ha Berni Gre-
dig fat exercizis cun quistas tschoccas 
dürant las lecziuns da sport. Uschè es 
eir nada l’idea per ün grond turnier da 
tschoccas illa halla da glatsch Gurlaina 
a Scuol. El ha tut sü contact cul Club da 
tschoccas ES Sur En e cun l’Associaziun 
da tschoccas grischuna. Insembel hana 
organisà üna sesantina da tschoccas 
dals clubs da tschoccas da San Murez-
zan e da Sur En. Plü simpel pussibel es 
statta la devisa. Perquai han ils respun-
sabels desisti da segnar e raflar il 
glatsch, uschè co cha quai vain fat pro 
ün turnier da tschoccas professiunal. 
«Il plü important es insomma da muos-
sar il sport. Scha’ls uffants han lura in-
teress e vöglian cuntinuar plü in-
tensivamaing, pon els far quai i’ls roms 
dals trenamaints dals differents clubs 
da tschoccas», infuormescha Berni  
Gredig. 

Cuntinuar cul gö da tschoccas
Cuntinuar voul eir Berni Gredig cul 
gö da tschoccas in scoula. «Il turnier 

es stat ün success. Ils uffants han gnü 
plaschair e nus repetin quist turnier 
eir l’on chi vain», declera’l. Forsa da-
fatta ün pa plü bod, uschè cha quella 
squadra chi guadogna pudess forsa 
dafatta tour part pro’ls uffants a la 
Maestranza svizra da tschoccas. «Quai 
füss üna bella sfida», disch il magister 
da sport da la scoula da Scuol. La 
Maestranza svizra da tschoccas varà 
forsa lö l’on chi vain la fin da schner a 
Scuol. Decis nun es quai amo. L’Asso-

ciaziun grischuna da tschoccas es 
nempe in trattativas cull Associaziun 
svizra. Sco cha’ls respunsabels de 
cleran, vain quai decis definitiva- 
maing da prümavaira a la radunanza 
da delegiats. Cha l’Engiadina es ün 
bun terrain pella giuventüna da 
tschoccas, muossa il fat cha’ls juniors 
da Sur En e da San Murezzan han gua-
dognà ils ultims ons regualarmaing 
medaglias a maestranzas svizras e 
champiunadis internaziunals. 

La scoula da Scuol ha intant fat il 
prüm pass per muossar a la giuventü-
na il gö da tschoccas. In occasiun dal 
turnier dal s-chalin ot in gövgia 
avantmezdi han giovà 70 scolaras e 
scolars a tschoccas. Guadognà il tur-
nier dal s-chalin ot ha la gruppa Vipra 
cun Silvan Vonlanthen, Severin Wil-
ly, Gonçalo Pereira e Lena Borges. La 
davomezdi sun lura stats 80 uffants 
da la scoula primara da Scuol sül 
glatsch. 

Imprender meglder rumantsch

der Winter

etwas ist vereist  
(mit Eis überzogen)

etwas vereist  
(sich mit Eis überziehen)

es kracht im Eis

die Eisbahn

der Eisberg

die Eisblumen

der Eisbrecher

die Eisdecke

die Eisgrotte

die Eishöhle

eisige Kälte

eiskalt

eiskalt

der Eiszapfen

die Eiszeit

eisfrei

l’inviern

qualchosa es be glatsch

qualchosa s’inglatscha

il glatsch schloppina

la plazza da glatsch

la muntagna / muntogna  
da glatsch

las fluors da glatsch

il rumpaglatsch

la cuverta da glatsch

la grotta da glatsch

il cuvel da glatsch

da glatsch

fraid scu’l / sco’l glatsch

fraidischem, fraidischma

la chandaila da glatsch

il temp da glatsch

liber da glatsch

Nus tscherchain per subit o seguond cunvegna üna

vendadra d’artichels d’optica a Scuol
(50-100%)

Es Ella üna persuna allegra, fl exibla e cun bun sen per la moda 
e tschercha Ella üna nouva sfi da? Alura e’La pro nus al dret lö.

Ella nu sto avair ingünas cugnuschentschas da l’optica. 
Quai e bler oter nouv po’La imprender pro nus. Ha’La buonder?

Nus ans allegrain da Seis clom da telefon e da Sia annunzcha 
cun la documainta necessaria. 

Tel: 076 339 39 94
e-mail: claudio.manatschal@gmail.com

Nus tscherchains ün/a: 

Collavuratur/a per l’administraziun cumünela  
(pensum 40 – 60%) a partir da dalum u tenor cunvegna

Champ da lavur
–	 Register d’impostas
–	 Taxas cumünelas
–	 Registraziun dals credituors
–	 Sustegn illas diversas secziuns contabilited, controlla d’abitants,  

fnestrigl e servezzan da telefon

Nus spettains
–	 Scolaziun fundamentela da commerzi, cugnuschentschas dal maun 

public sun d’avantag
–	 Experienza ed abilited da lavurer cun cifras
–	 La prontezza da s’acquister las cugnuschentschas necessarias
–	 Bunas cugnuschentschas da l’EED
–	 Iniziativa ed ün möd da lavurer conscienzchus
–	 Cugnuschentschas da la lingua rumauntscha e tudas-cha, taliaun 

d’avantag

Nus spordschains
–	 Ün’ activited interessanta e varieda
–	 Lavur in üna gruppa pitschna e colleghiela
–	 Perspectiva per svilup e sustegn tar scolaziuns
–	 Bunas cundiziuns d’ingaschamaint seguond l’uorden dal persunel 

chantunel

Infurmaziuns ed annunzcha
Per ulteriuras infurmaziuns sur da la plazza e dumandas sto il chanzlist, 
sar Carlo Planta, gugent a disposiziun: chanzlia@s-chanf.ch, telefon  
081 851 22 90 
L’annunzcha es d’inoltrer fin ils 01-03-2025 cun tuot la documainta  
üsiteda per e-mail u per posta a

Vschinauncha da S-chanf, Sar Carlo Planta, Via Maistra 75, 7525 S-chanf 

Uniun da chant Mited schner ho gieu 
lö ün ulteriur di da chaunt da l’Uniun 
da chant districtuala. Las duos mne-
dras, Braida Janett e Victoria Türtscher, 
haun pudieu bivgnanter a 95 chanta-
duras e chantaduors. Quist di nu d’eira 
be ün grand success causa la fich gran-
da partecipaziun, dimpersè eir pervi dal 
möd ourdvart cumpetent, motivand e 
simpatic da las duos mnedras.
Dals 5 als 11 october organisescha 

l’Uniun da chant districtuala darcho ün 
viedi per chantaduras e chantaduors. 
Quista vouta vo que suot il motto 
«Chaunt, Danubi e cultura» a Budapest. 
Eir interessedas ed interessos chi nu 
faun part da l’uniun, paun piglier part.
  (protr.)

Success e viedi  
a Budapest

Annunzchas piglia incunter Barbara Camichel:  
barbara.camichel@sunrise.ch u 078 661 76 40.

95 chantaduras e chantaduors haun  
piglio part al di da chaunt.  fotografia: mad

La scoula da Scuol ha giovà ün turnier da tschoccas illa halla da glatsch Gurlaina. Ils victurs dal s-chalin ot sun  
stats (da schnestra): Silvan Vonlanthen, Severin Willy, Gonçalo Pereira e Lena Borges.  fotografias: Nicolo Bass


